
Nun accidente de coche, Julie perde ao seu marido
Patrice, un prestixioso compositor, e 4 sua filla
Anna. Ao recuperarse das suas lesions, decide
comezar unha nova vida, independente, solitaria e
andnima, arredada dos privilexios que antes
gozaba. Olivier, o axudante de Patrice, tenta sacala
do seu illamento. Olivier estd namorado dela desde
hai moitos anos e acaba convencéndoa para que
termine o “Concerto para Europa”, unha
ambiciosa obra inacabada de Patrice.

«A rehabilitacion dunha alma humana
despois dunha dolorosa traxedia ten aqui

unha dimensién estética impresionante»
Desson Howe, THE WASHINGTON POST

Un belo e hipnotico poema

Por Carlos Diaz Arasanz

Era o ano 1993 e Krzysztof Kieslowski acababa de asaltar o panorama do cinema
europeo con A dobre vida de Veronica (1991), estreada no Festival de Cannes e
gafiadora dos premios da critica, xurado e a mellor actriz. O director polaco xa
demostrara un grande interese polos debates existenciais e os grandes temas da vida
no seu Decdlogo, a stia primeira gran obra de renome internacional e tres anos antes
da stia morte proptixose realizar unha triloxia que versaria sobre os valores que
acompafan a bandeira de Francia co titulo "Tres cores" e os subtitulos Azul, Branco e
Vermello. Ao rematar Vermello, Kieslowski dixo que xa dixera todo o que tifa que
dicir.

Volvendo 4 primeira entrega da triloxia, Azul, o grande obxectivo da pelicula é tratar
o tema da liberdade (concepto que representa o azul na bandeira de Francia) e para iso
Kieslowski, e o seu gran guionista Krzysztof Piesiewicz, presentan unha muller que
acaba de sufrir un brutal accidente de tréfico no que perdeu o seu marido e a sua filla.
Durante toda a pelicula o espectador asiste ao intento de liberacion deste horrible
suceso e recordo por parte da muller para poder seguir adiante coa sda vida. A partir
de aqui Kieslowski artella unha complexa linguaxe de cores (o mdis recorrente € o
azul), planos pechados, movementos de cdmara, fundidos a negro e musica operistica
para expresar o complexo mundo interior da protagonista que loita constantemente
entre os seus recordos e a liberdade que anhela.

O recurso formal mdis recorrente € o do uso da cor azul que, grazas a unha fotografia
completamente irreal, impregna toda a pelicula de tonalidades e luces que bafian asi
os personaxes da pelicula, especialmente a protagonista, da primeira cor da bandeira
francesa. Kieslowski outérgalle un dobre significado 4 cor azul, representando asf a
propia dualidade dos sentimentos da protagonista, que evoluciona ao longo da
pelicula: expresa tanto os recordos e a dor que a ancoran ao pasado como a liberdade
que agarda ao final do escuro tinel que transita ao longo do filme. Isto vese
fidedignamente tanto na propia fotografia da pelicula (a escena do accidente, o
primeiro recordo que golpea a protagonista, a escena final) como en simbolos
repartidos por toda a metraxe (a decoracién azul que pon no seu novo apartamento ou
o cartafol que contén as partituras do concerto inacabado do seu marido). Non
casualmente, cando Julie consegue finalmente liberarse, ou aceptarse, ao final da
pelicula, Kieslowski encddraa fundindose metaforicamente coa decoracion azul antes
mencionada, o Unico simbolo que claramente alude 4 liberdade ao longo da obra.

Miis al6 do maxistral uso da cor, Kieslowski tamén demostra un profundo dominio
dos demais recursos da linguaxe que utiliza para vehicular os seus temas: tanto a
subxectivizacion do punto de vista (vemos todo a través dos ollos de Julie, algo que
reafirma ao principio da pelicula facendo que o primeiro que vexamos dela sexan os
seus ollos), como os fundidos que expresan tanto recaidas no recordo e a dor como
breves momentos de felicidade.

Tres cores: Azul é unha pelicula dun director en estado de graza no punto dlxido da
sda carreira, aqui Kieslowski cristaliza todo o que explorara ao longo da sia
filmografia e realiza a sia mellor pelicula: un belo e hipnético poema sobre a
necesidade de aceptar o que se ten para poder vivir unha vida en liberdade propia.

